
Kulturikkut eriagisassat eqqissisimatitaanerat pillugu Inatsisartut inatsisaata allanngortinne-
ranik inatsisartut inatsisissaattut siunnersuut.
(Naalakkersuisut)

Saqqummiussissut
(Kultureqarnermut, Ilinniartitaanermut, Ilisimatusarnermut Ilageeqarnermullu Naalakkersuisoq)

Siullermeerneqarnera

Naalakkersuisut sinnerlugit matumuuna Kulturikkut eriagisassat eqqissisimatitaanerat pillugu Inat-
sisartut inatsisaata allanngortinneranik inatsisartut inatsisissaattut siunnersuut sagqummiutissavara.

Naalakkersuisut ginnuteqareernerisigut Kalaallit Nunaata nunap immikkoortui marluk UNESCO-p
nunarsuarmi eriagisassatut kingornussanut utaqqiisaasumik allattuiffianut ilanngutsinnikuuai, nu-
narsuarmi eriagisassatut kingornussat allassimaffiannut ilanngunneqarnissaat kissaatigalugu. Sumi-
iffiit taakku marluk aappaannut tunngatillugu inassuteqaatit Naalakkersuisut 1. februar 2010 tunni-
ussinnaallugit naatsorsuutigaat, tamatumani pineqarluni Kujataani nuna kulturimut attuumassu-
tegartoq, ima taaguuteqartinneqarallartoq: “Issittumi nunalerineq ukiuni 1000-ini.”

Inassuteqaateqarnermi atortussat suliarinerannut atatillugu Nunarsuarmi eriagisassatut kingor-nus-
sanut allattuiffimmi ilanngunneqarnissamut piumasaqaataasut, ilanngunneqarnerullu nassatarisassai
soqutigisalinnut tamanut paasisitsissutigineqarsimapput. Tassunga atatillugu erseqqissarneqarsima-
voq sumiiffiit ilanngunneqartut taamaalisoqarnerani eqqissisimatitaalissanngitsut, taamaallaalli su-
miiffiit killilerneqassasut aqutsiviginissaanut pilersaarutinik ilagartinneqartumik.

Kulturikkut eriagisassat eqqissisimatitaanerat pillugu Inatsisartut inatsisaat 2007-imi Inatsisartunit
akuersissutigineqarpoq. Inatsisartut inatsisaata siunertaraa kulturikkut eriagisassat immikkoorutillit
allanngorartullu illersorneqarnissaat Kalaallit Nunaata kulturikkut kingornussaasa ilaattut, aammalu
Kalaallit Nunaata oqaluttuarisaaneranut paasinninnissamut tapertatut. Kulturikkut eriagisassat inat-
simmi tassaatinneqarput ganganitsat eriagisassat imaaliinnarlugit peerneqarsinnaanngitsut, illut
aammalu sumiiffiit kulturikkut oqaluttuarisaanermut attuumassuteqartut. Inatsisip kapitaliisa pinga-
juanni pineqarput illut aamma sumiiffiit kulturikkut ogaluttuarisaanermut attuumassuteqartut, tassa-
nilu atuarneqarsinnaavoq illut aamma sumiiffiit kulturikkut oqaluttuarisaanermut attuumassu-
tegartut ganoq pisoqartillugu eqqissisimatitassanngortinneqarsinnaanersut, eqqissisimatitassanngor-
titsinermi suut ilaatinneqarsinnaanersut eqqissisimatitassanngortitsinerlu gqanoq sunniuteqarsinnaa-
nersoq. Taamaattoq kapitali aamma Inatsisartut inatsisaat eqqissisimatitassanngortitsinerup saniati-
gut kulturikkut kingornussat allatigut illersorneqarnissaat pillugu maleruagassanik imaqanngillat.
Taamaattumik inatsit maannakkutut iluseqarluni eqqissisimatitassanngortitsinerup saniatigut kul-
turikkut kingornussat illersorneqarnissaannut allanik periarfissiinngilaq, tamannalu UNESCO-p nu-
narsuarmi eriagisassatut kingornussanut allattuiffiani ilanngussinissamik kissaateqarnermut tunnga-
tillugu, aamma sumiiffiit kulturikkut oqaluttuarisaanermut attuumassuteqartut allat kulturikkut ki-
ngornussatut illersorneqarnissaannik kissaateqarnermut tunngatillugu ajornartorsiutaasinnaavoq.

Kiisalu eqqissisimatitassanngortitsinerit, sanaartukkanik aserfallatsaaliinermut aallartitaqartarner-
mullu naleqqiullugit, nassatariumaagaattut Inatsisartut inatsisaanni taaneqartut, sumiiffinnut kul-
turikkut oqaluttuarisaanermut attuumassuteqartunut naleqqiullugit naapertuuppallaanngitsutut isik-

koqarput, naak malittarisassat maanna isikkumittut illuutinut sumiiffinnullu kulturikkut oqaluttua-
risaanermut attuumassuteqartunut atuukkaluartut.

Inatsisissatut siunnersuutikkut oqariaaseq kulturikkut kingornussatut allatigut illersuineq eqqissisi-
matitsinermut tapertatut eqqunneqarpoq. Tassunga nassuiaatitut eqqaaneqassaaq, eqqissisimatitsi-
neq oqgaatsitut isigalugu aammattaaq kulturikkut kingornussanik illersuinertut isigisariagarmat. Kul-
turikkut kingornussanik allatigut illersuineq aammattaaq inatsisip qulequtaani eqqunneqarpoq, tas-
suunakkut ersersikkumallugu inatsimmi pineqarmata kulturikkut eriagisassanik eqqissisimatitsineq
aamma kulturikkut kingornussanik allatigut illersuineq.

[Munut aamma sumiiffinnut kulturikkut oqaluttuarisaanermut attuumnassuteqartunut inatsisip aala-
jangersagai immikkoortinneqarput, tassuunakkut eqqissisimatitsinermi pineqartunut assigiinngits-
unut marlunnut immikkut aalajangersagaliortoqarluni. Taakku saniatigut sumiiffiit kulturikkut oqa-
luttuarisaanermut attuumassuteqartut kulturikkut kingornussatut allatigut illersorneqarnerat immik-
kut aalajangersaaffigineqarpoq.

Aammattaaq inatsimmi sumiiffiit kulturikkut oqaluttuarisaanermut attuumassuteqartut eqqissisima-
titaanerisa imaluunniit kulturikkut kingornussatut allatigut illersugaanerisa inatsisitigut kingune-
risassaat aalajangersarneqarput. Tassunga uiggiullugu inatsimmik sanioqqutitsinissamut periarfissat
ilanngunneqarput.

Kiisalu siunnersuummi Naalakkersuisut piginnaatinneqarput - Nunatta Katersugaasiviata inassute-
qareerneratigut - illut eqqissisimatitaanissaat aamma sumiiffiit kulturikkut oqaluttuarisaanermut at-
tuumassuteqartut eqqissisimatitaanissaat kulturikkullu kingornussatut allatigut illersugaanissaat pil-
lugit aalajangersagaliornissamut.

Aammattaaq allannguinerup kingunerisaanik allannguutit ilanngunneqarput, taamatullu tusarniaa-
nermit akissutit nassataannik annikinnerusutigut allannguutit siunertamut naapertuuttutut isigi-
neqartut ilanngunneqarlutik. Tamatumunnga atatillugu siunnersuummut oqaaseqaatit innersuun-
neqarput.

Kulturikkut kingornussat allatigut illersorneqarnissaannik eqqussinerup nassatarisaanik aammattaaq
Kulturikkut kingornussat illersorneqarnissaannut siunnersuisoqatigiit kulturikkut kingornussat alla-
tigut illersornegarnissaat pillugu suliani inassuteqaateqartassapput.

Saniatigut aammattaaq eqqissisimatitsinissaq siunertaralugu suliani periutsit allanngortinneqar-nis-
saat siunnersuutigineqarpoq, kulturikkut kingornussat allatigut illersorneqarnissaannik aalaja-nger-
sakkat kingunerisaanik, tassuunakkut kulturikkut kingornussat allatigut illerornissaannik suliat ma-
littarisassanut ilaalersillugit. Tamatuma ilaatigut nassataraa Nunatta Eqqartuussiviani tamanut nalu-
naaruteqartarnermik nalunaarsuisarnermillu malittarisassat kulturikkut kingornussat allatigut iller-
sorneqarnissaannut tunngasunik ilaneqassammata. Assinganik eqqissisimatitsinerit pisinnaatitaaf-
finnik pigisagartunit tamanit ataqqineqarnissaannik aalajangersakkat aammattaaq kulturikkut
kingornussat allatigut illersorneqarnerannut atuuttuulissapput.

Siunnersuut 2. februar — 23. februar 2009 tusarniaassutigineqarpoq. Tusarniaanermit akissutit sapin-
ngisamik annertunerpaamik siunnersuummut ilannguneqarput.

Taama ogaaseqarlunga siunnersuut Inatsisartunut suliassanngortippara.

